
ҚР ЖЕРДІ ТИІМДІ ПАЙДАЛАНУ 

МЕН ҚОРҒАУ МӘСЕЛЕЛЕРІ



Жерді ұтымды пайдалану – қоғамдағы адамдар мен 

әлеуметтік топтар арасында қалыптасқан әлеуметтік және

экономикалық қарым-қатынастар формаларының бірі. Оның

жүйесі мен түрлері өндірістік қатынастардың тарихи дамуы

мен ауысуына байланысты өзгеріп отырады. Жерді сол қоғамда

қабылданған заңдарға сәйкес пайдаланады.



Қазақстанның табиғи- климаттық ерекшеліктеріне қарай жер 

әр түрлі дәрежеде, көбінесе, егіншілік, жайылымдықтар мен 

шабындықтар үшін пайдаланылады. Ол үшін жерді 

құнарландыру мәселесін қолға алып, жер байлығын мал өсіру 

мен егіншілікте тиімді пайдаланудың маңызы ерекше.



Жер аграрлық экономиканы шектеуші фактор болып табылады.

Сондықтан жерді пайдалану және жерді иемдену аграрлық қатынастар

жүйесінің негізін құрайды. Иемдену деген әлі толық меншік емес.

Иемдену қатынастарындағы меншік объектері, тікелей иемденетін

объект емес, олар шаруашылық жүргізудің шарты болып табылады.

Жерді ұтымды пайдалану ауыл және орман шаруашылығында

топырақтың құнарлығын арттырумен байланысты агротехникалық

шараларды жүргізу арқылы жер пайдалануды білдіреді





Жерді қорғау — оның табиғи қасиеті мен шаруашылық

мақсатын қорғау. Бапқа сәйкес, жерді қорғау қоршаған ортаның бір

бөлігі ретінде жерді қорғауға, жерді ұтымды пайдалануға, жерді

ауыл шаруашылығы мен орман шаруашылығы айналымынан

негізсіз алып қоюды болдырмауға, сондай-ақ топырақтың

құнарлылығын қалпына келтіру мен арттыруға бағытталған

құқықтық, ұйымдық, экономикалық, технологиялық және басқа да

іс-шаралар жүйесін қамтиды.



Жерді
қорғау

мақсаттары

өндірістің экологиялық қауіпсіз
технологияларын ынталандыру және

орман мелиорациялық, мелиорациялық
және басқа да іс-шараларды жүргізу
арқылы жердің тозуы мен бүлінуін, 

шаруашылық қызметтің басқа да 
қолайсыз зардаптарын болдырмау;

тозған немесе
бұлінген жерді
жақсарту мен 

қалпына
келтіруді

қамтамасыз ету; 

жерді
оңтайлы

пайдаланудың
экологиялық

нормативтерін
тәжірибеге

енгізу.



Жер пайдаланушылардың:

1) ортақ пайдаланудағы;

2) қорғаныс қажеттерiне берiлген;

3) орман қорының;

4) ерекше қорғалатын табиғи аумақтар, сауықтыру, 

рекреациялық және тарихи-мәдени мақсаттағы;

5) қызметтiк жер телiмiнiң;

6) уақытша өтеусiз және уақытша қысқа мерзiмдi өтеулi жер

пайдалану құқығымен берiлген жер учаскелерiнiң;

7) кепiлге берудi қоспағанда, шаруа (фермер) қожалығын

және тауарлы ауыл шаруашылығы өндiрiсiн жүргiзу үшiн 

уақытша жер пайдалану құқығымен берiлген жер

учаскелерiнiң;

8) су қорының жерiнде жер пайдалану құқығын иелiктен

шығаруды қоса алғанда, жер пайдалану құқығына қатысты

мәмiлелер жасасуына жол берiлмейдi.



Жердiң тозуын болдырмау, топырақтың

құнарлылығын және ластанған аумақтарды қалпына

келтiру мақсатында, сондай-ақ ауыл шаруашылығының

тозған алқаптарының, химиялық, биологиялық,

радиоактивтi және басқа да зиянды заттардың жол

берiлетiн шектегi қоспаларының және жол берiлетiн

шектегi әсер деңгейiнiң белгiленген нормативтерiнен

артық ластанған, өндiрiс және тұтыну қалдықтарымен,

сулармен ластанған жердiң, сондай-ақ карантиндiк

зиянкестер мен өсiмдiк аурулары жұққан жердiң

топырақ құнарлылығын қалпына келтiру мүмкiн

болмаған жағдайларда Қазақстан Республикасының

Үкiметi белгiлейтiн тәртiппен жердi сақтап қою

көзделедi.



Жер учаскелерiнiң меншiк иелерi мен жер пайдаланушылар:

1) жердi құнарсызданудан және шөлейттенуден, су және жел эрозиясынан, 

селден, су басудан, батпақтанудан, қайталап сортаңданудан, құрғап кетуден, 

тапталудан, өндiрiс пен тұтыну қалдықтарымен, химиялық, биологиялық, 

радиоактивтi және басқа да зиянды заттармен ластанудан, басқа да бүлiну 

процестерiнен қорғауға;

2) ауыл шаруашылығы жерiн карантиндiк зиянкестер мен өсiмдiк ауруларын

жұқтырудан, арамшөп, бұта мен шiлiк басып кетуден, жердiң жай-күйi 

нашарлауының өзге де түрлерiнен қорғауға;

3) бүлiнген жердi жаңғыртуға, оның құнарлылығын және жердiң басқа да 

пайдалы қасиеттерiн қалпына келтiру мен оны шаруашылық айналымына

уақтылы тартуға;

4) жердiң бүлiнуiмен байланысты жұмыстар жүргiзiлген кезде топырақтың

құнарлы қабатын сыдырып алуға, сақтауға және пайдалануға бағытталған iс-

шаралар жүргiзуге мiндеттi.


